Sažetak 

Predmet ovog rada je uticaj imidža BiH, odnosno mentalnih predstava koje građani imaju o svojoj zemlji na proces demokratske i funkcionalne tranzicije.

Tranzicija podrazumijeva prijelaz u nove političke, ekonomske, duhovne i egzistencijalne uslove života. Proces promjena može se odvijati na dva načina, u skladu sa osmišljenim konceptom koji je konsezualno prihvaćen u drušvu i koji dugoročno donosi dobrobit za zajednicu ili gdje nema društvenog konsenzusa kad se proces odvija stihijski i u korist uskih krugova- elita.

I ako deklarativno prihvaćen prelazak u „novi“ sistem u BiH odvija se sporo i uz velike socijalne troškove. Ulaskom u tranzicijsku krizu sve više opada opredjeljenost građana za reformske procese. Izostanak adekvatne komunikacije, time i upoznatosti građana rezultira njihovom slabijom podrškom ovom procesu.
Rad bi trebao osvijetliti područje komunikacije državnih struktura i javnosti u pravcu realizacije procesa tranzicije, te ukazati na značaj transformacije u oblasti komunikacije na relaciji država-društvo u procesu tranzicije ostalih sfera života. 

Javna neupućenost i tranzicijske teškoće kod građana su izazvali apatiju i psihološki otpor. U ovom momentu realna je opasnost da se zastoji u tranziciji, kao i očekivane teškoće koje ona donosi, percipiraju kao njene trajne osobine, te da se tako uspostavi negativan imidž tranzicije. To bi rezultiralo još većim zastojima i otporom u njenoj realizaciji. 

Generalna hipoteza rada je da odnos, podrška i uključenost građana u proces tranzicije zavisi od strateškog formiranja pozitivne slike- imidža BiH i stvaranja dvosmijernog otvorenog modela komuniciranja na relaciji država-građani. 

Polazeći od teorijskog objašnjenja odnosa s javnostima iz perspektive harmonije socijalnih sistema a zasnovanih na komunikaciji, i imidžu kao slikama koje pojedinci stvaraju o svom okruženju a koje u značajnoj mjeri upravljaju njihovim ponašanjem, dolazimo do zaključka o važnosti osmišljene i upravljane komunikacije organa uprave i građana u tranzicijskom periodu.

Imidž kao produkt osmišljenog, planskog i otvorenog komuniciranja društvenih struktura sa okruženjem trebao bi biti spona za rješavanje objektivnih teškoća, te za uspostavljanje partnerskog odnosa državnih struktura i građana.

Transparentnost procesa tranzicije i informiranost građana doprinijela bi bržem i pozitivnijem odvijanju ovog sveobuhvatnog preocesa. Uspostavljanje novog demokratskog modela dvosmjerne komunikacije na relaciji građani- državna struktura preduslov je za istinsku promjenu modela odnosa u sferi politike i ekonomije zasnovane na idejama moderne i anticipirane po uzoru na zapadne demokratske modele.

Stvarna tranzicija i demokratizacija koju BiH mora ostvariti kao preduslov za ulazak u proces  integracija zahtijeva i puno učešće građana u tom procesu. Građani će podržati društvene promjene ukoliko su o njima upotpunosti informisani i ako su one rezultat  njhovih očekivanja te posljedica odluka u čijem su kreiranju  učestvovali.
Pozitivna slika BiH među njenim građanima doprinijela bi bržoj provedbi reformi, uspjehu u procesu integracija i boljem međunarodnom položaju. Formiranje pozitivnog imidža u skladu sa očekivanjima građana i baziranom na konsenzusu pretpostavka su za promjenu imidža BiH na međunarodnom planu.
